
 Газет гьафтеда садра акъатзава.
 Маса гунин къимет азадди я

 Сулейман-Стальский 
райондин общественно- 
политический газет
  1931-йисалай акъатзава        

12-июнь Россиядин Югъ я
Гьуьрметлу районэгьли-

яр!
За квез государстводин су-

вар - Россиядин Югъ рикIин 
сидкьидай мубаракзава. Го-
сударстводин аслу тушир-
вилин гьакъиндай Деклара-
ция кьабулайла, Россиядин 
Федерация демократвилин 
гьакъикъи дегишвилер кьи-
ле тухунин девирда гьахьна.

Къе Россиядин государ-
ственностди аслу туширви-
ликай кIевелай даях кьазва. 

И аслу туширвал авайдини 
чи чIехи уьлкведин гзаф 
миллетрин векилрикай 
ибарат халкь я. Россиядин 
демократвилин къурулуш-
рин кIвалах дигмиш граж-
данвилин общество арадал 
гъунихъ, адалатлу государ-
ство кIвачел акьалдарунихъ 
элкъуьрнава. Чна гьар са 
хизандин гьал-агьвалдиз 
талукь жезвай лап важиблу 
социальный, экономикадин 
месэлаяр гьялна кIан жезва.

Зун инанмиш тирвал, 
райондин агьалийри чпин 
гьар йикъан яратмишунрин 
зегьметдалди гележегдани 
Россияда  ва Дагъустанда 
политикадин ва экономика-
дин жигьетдай гьалар мадни 
мягькем хьуниз куьмек гуда. 

Заз вири районэгьлий-
рихъ мягькем сагъламвал, 
ислягьвал ва хушбахтвал, 
райондин гележег патал 
зегьметда агалкьунар хьана 
кIанзава.

«Сулейман-Стальский район» муниципальный райондин Кьил     Н. Абдулмуталибов

Алай йисан 7-июндиз «Су-
лейман-Стальский район» му-
ниципальный райондин Кьилин 
везифаяр вахтуналди тамамар-
завайди  Лацис Оруджеван пред-
седателвилик кваз кьиле фейи 
совещанидал чкадин метлеб 
авай месэлаяр гьялунин карда 
райадминистрациядин къуру-
лушрин подразделенийрини 
хуьрерин поселенийрин адми-
нистрацийри арада алакъалувал 

аваз кIвалах авунин месэлайриз 
килигна.

Совещанидин кIвалахда рай-
ондин депутатрин Собранидин 
председатель Штибег Мегьа-
медханова, райадминистраци-
ядин Кьилин заместителри, 
къурулушрин руководителри, 
общественностдин ва СМИ-рин 
векилри иштиракна.

УМИЗ-дин директор На-
зир Гьасанова хуьрерин по-
селенийрин чилер маса гунин 
ва арендада вугунин патахъай 
конкурсар тухунин месэладай 
ачух ва гегьенш рахунар авуна. 
Ада лагьайвал, райадминистра-
циядин къурулушрин ва АСП-
рин арада и жигьетдай алакъа 
мягькемди я.

Муниципальный чилерин 
гуьзчивилин жигьетдай векил-

вилер гунин кIвалахда ЦIийи 
Макьарин, Алкьвадрин, Кьа-
сумхуьруьн ва Кьулан СтIалрин 
хуьрерин АСП-ри активвал къа-
лурна. Нетижада чилерин за-
конодательстводал амал авунин 
жигьетдай пландин бинедаллаз 
25 ахтармишун тухвана. Чилин 
законодательство чIурай АСП-
рин списокар гьазурнава, абур 
2022-йисуз ахтармишунар туху-
дай пландик кутунва.

УМИЗ-дин руководителди 
вичин гъилик квай къурулуш-
ри жуьреба-жуьре объектар 
(мискIинар, административ-
ный, социальный ва культура-
динни ял ягъунин) хсусиятдин 
ихтиярдиз вугун регистрация 
авун патал АСП-рихъ галаз ту-
хузвай, арендаторрихъ галаз 
кутIунзавай алава икьраррин, 
цIийи социальный объектар 
эцигун патал чилин участокар 
хкягъунин ва арадал гъунин ме-
сэлайрайни рахунар авуна.

И месэлайрай совещанидал 
архитектурадинни эцигунрин ва 
ЖКХ-дин отделдин начальник 
Виталий Алисеновни рахана. 
Ада лагьайвал, отделди архи-
тектурадин, эцигунрин, ЖКХ-
дин ва социальный рекьерай 
муниципальный 16 къуллугъ та-

мамарзава. Вири хилерай АСП-
рихъ галаз гьар йикъан кIвалах 
тухузва.

Эхиримжи вахтара соци-
альный ва маса метлеб авай 
объектар эцигунин еришар 
иллаки йигинбур я. Вири абур 
градостроительный эцигун-
рихъ галаз кьадайвал авун 
ва къайдадик кутун лазим я. 
Вири эцигунар ППТ-дилай, 
ПЗЗ-дилай ва генпланрилай 
эгечIзава. Икьван чIавалди 
хуьрерин 11 поселенидиз ген-
планар гьазурнава, Хпуькь-
рин хуьруьн генплан гьазурун 
эхирдиз къвезва.

Хуьрерин генпланар Росре-
естрдик кутун лазим я. Виталий 
Алисенова алава хъувурвал, со-
вещанидал килигзавай вири ме-
сэлаяр республикадин ва район-
дин руководствойрин дережада 
гуьзчивилик ква.

И месэладай анал капиталь-
ный эцигунрин управленидин 
начальник Роберт Мейланов, Ге-
рейханован, КIварчагърин, Кьу-
лан СтIалрин АСП-рин кьилер 
тир Руслан Алдыров, Завидин 
Загьирбеков, Муслим Альде-
ров ва Кьасумхуьруьн АСП-дин 
кьилин заместитель Фазил Ма-
медьяровни рахана.

Совещанидал районда авай 
эпидемиологиядин гьаларикай 
ва вакцинадин рапар ягъунин 
кIвалах кьиле физвай гьалди-
кай ЦРБ-дин кьилин духтурдин 
заместитель Мумина Абдула-
евадин информациядихъни яб 
акална.

Совещанидал 2021-йисан 
2-пай патал газетарни журналар 
подписка авунин ва лезгийрин 
игитвилин «Шарвили» эпосдин 
сувариз гьазурвилер акунин ме-
сэлайризни килигна.

             Асият Мирзалиева,
             Хазран Кьасумов  

Арада алакъалувал аваз                       Важиблу интервью

   Районда вакцинадин рапар 
    ягъун гьикI кьиле физва?
Коронавирус. Гьатта сивяй акъудиз, рикIел гъиз къимишни 

текъведай и гаф къе виридаз чизва, неинки чи уьлкведа, гьакIни 
дуьньядин кьуд патани. ГьикI лагьайтIа, 2020-йисан гатфариз 
пайда хьайи и чIуру, лап хаталу азарди гзаф инсанар вахтсуздаказ 
«агъа дуьньядиз» ракъурна, уьмуьрлух яз набутар авур инсанрин 
кьадарни тIимил туш.

Виридуьньядин здравоохраненидин организацияди малума-
райвал, кьабулзавай серенжемризни килиг тавуна, алай йисан 
майдин суваррилай гуьгъуьниз коронавирусдик начагъбурун кьа-

дар артух хъхьанва.
Роспотребнадзорди хабар гузвайвал, Дагъустанда 2-июндиз 

COVID-19 азардик цIийиз начагъ хьайи 50 кас малум хьанва. ДР-
дин здравоохраненидин делилралди 33 кас сагъ хъхьана, 2 кас 
кьена. Лугьун тавуна жедач: коронавирус себеб яз кьейи инсанар 
(30-далай са тIимил виниз) чи райондани ава.

Роспотребнадзордин, здравоохраненидин пешекарри тагьки-
марзава хьи, коронавирусдин, ам чкIунин вилик пад кьун патал 
авайди са рехъ я – вакцинадин рапар ягъун.

Вакцинадин рапар ягъунин ва адахъ галаз алакъалу маса 
кIвалахар Сулейман-Стальский районда гьикI тешкилнава? И ва 
маса суалриз жавабар жагъурунин мураддалди чун муниципаль-
ный райондин администрациядин Кьилин 1-заместитель (чун 
гуьруьшмиш хьайила райондин Кьилин везифаяр вахтуналди та-
мамарзавай) Л. А. Оруджевахъ галаз гуьруьшмиш хьана.

- Лацис Абидинович, сифтедай за Квез сад-садахъ галаз 
алакъалу тир ихьтин суалар гуз кIанзава: районда вакцина-
дин рапар шумуд касди ягъун лазим я? Рапар гьикьванбуру 
янава? Рапар ягъун патал гьикьван вакцина хтанва?

- Аквазва хьи, са коронавирусди, адан вилик пад кьуни гьикьван 

                                            Важиблу интервью

       Районда вакцинадин рапар ягъун гьикI 
                                 кьиле физва?

суалар арадал гъизватIа. Сифте-
дай, яни алай йисан 25-феврал-
дилай 28-апрелдалди районда 
10330 касди вакцинадин рапар 
ягъун лазим тир. И девирда 822 
касди рапар яна, 850 вакцина 
хтана, 28 вакцина ишлемишиз 
тахьана амукьна.

2021-йисан 5-майдилай вак-
цинадин рапар 17851 касди ягъ-
ун лазим я. 2-июндалди 1260 
касди рапар янава. 

Дагъустан Республикадин 
здравоохраненидин къарардал-
ди райондин территориядал 
алай медицинадин идарайриз 
1908 вакцина хтанва, адакай 648 
вакцина ишлемишиз тахьана 
ама.

Лагьана кIанда, вакцинадин 
рапар ягъунин карда райадми-
нистрациядин, медицинадин, 
образованидин идарайрин ра-
ботникри акативвал къалурзава.

ИкI, райадминистрациядин 
52 работникди (ягъун лазим тир 
60-дакай), медицинадин 249 ра-
ботникди (336-дакай) вакцина-
дин рапар янава.

Гуьгьуьллувилелди рапар 
янавай жергедин инсанарни ава. 
Районда вакцинадин рапар ягъ-
ун давамзава.

- Райондин центральный 
больницада кIвалахзавай ме-
дицинадин работникар рапар 
ягъунив эгечIзавай тегьерди-
кай вуч лугьуз жеда?

- Кьиле центральный боль-
ницадин кьилин духтур Жафер 
Къурбанисмаилов аваз медра-
ботникри и жигьетдай тухуз-
вай кIвалахдилай чун, район-
дин руководство, гзаф рази я. 
Коронавирусдин вилик пад 
кьунин мураддалди сергьят 
эцигай 2020-йисан 1-апрелди-
лай медработникри районда 
21907 ахтармишун тухвана, 
инсанрик коронавирус акат-
навани, акатнавачни чирна. 
Начагъвал авай 652 дуьшуьш 
дуьздал акъудна, абурукай 643 
кас сагъ хъхьана, 1 кас кIвале 
духтуррин гуьзчивилик ква. 
Санлай къачурла, и девирда 
21894 кас медработникрин 
гуьзчивиликай хкудна.

- Лацис Абидинович, ко-
ронавирусдихъ галаз алакъа-
лу яз алай вахтунда районда 
гьихьтин гьалар ава? Мад-
ни, вакцинадин рапар ягъ-
ун патал районда гьихьтин 
кIвалах тухузва, серенжемар 
кьабулзава?

- Алай йисан 4-июндиз ЦРБ-
дай гайи делилрин бинедаллаз, 
кIвалера 10 кас медработни-
крин гуьзчивилик ква. ЦIийиз 
начагъ хьунин дуьшуьшар 
авач. ЯтIани секинвал авун гье-
ле фад я, коронавирус чукIунин 
еке къурхуллувал амазма. Адан 
вилик пад кьун патал районда 
кIвалахни тухузва. Малум тир-
вал, Дагъустан Республикадин 
Кьилин везифаяр вахтуналди 
тамамарзавай Сергей Мелико-
ва гьар гьафтеда, саласа юкъуз, 
коронавирусдин вилик пад кьу-

нин жигьетдай тешкилнавай 
республикадин Оперативный 
штабдин заседание тухузва. 
ВКС-дин къайдада ана муни-
ципальный райондин Кьил На-
риман Абдулмуталибова, ЦРБ-
дин кьилин духтур Жафер 
Къурбанисмаилова иштирак-
зава, районда авай гьаларикай 
Оперативный 
штаб ва ре-
спубликадин 
руководство 
хабардар ий-
изва. Идалай-
ни гъейри, ДР-
дин Кьилин, 
Оперштабдин 
ва Роспотреб-
надзордин ис-
темишунрихъ-
ни яб акалзава, абур чкайрал 
кьилиз акъуддай серенжемар 
кьабулзава.

Идалайни гъейри, гьар гьаф-
теда ислен юкъуз райадмини-
страцияда тухузвай аппаратдин 
совещанийрал коронавирус-
дихъ галаз алакъалу месэлайрай 
ЦРБ-дин кьилин духтур Жафер 
Къурбанисмаилован гьахъ-
гьисабдихъ яб акалзава.

Талукь къуллугъри, кьилди 
къачуртIа, медработникри вак-
цинадин рапар ягъунин жигьет-
дай халкьдин арада гъавурда 
тунин ва профилактикадин еке 
кIвалах тухузва. И жигьетдай 
райондин Информагентстводи 
тайин кIвалах тухузвайдини 
къейд ийиз кIанзава. ИкI, вакци-
надин рапар ягъунин лазимви-
ликай абуру махсус фильм гьа-
зурна, ам са шумудра КТВ-дай 
къалурна. И месэладай район-
дин сайтда ва «Куьредин хаба-
рар» газетда хейлин макъалаяр 
гана, и кар давамзава.

Вакцинадин рапар ягъуникай 
рахадайла, ихьтин кIвалахни 
къейд авун лазим я. ЦРБ-дин 
медработникри агьалийриз ра-
пар поликлиникадани язава, 
чкайрал физ – хуьрерани. Кьил-
ди къачуртIа, медработникрин 
махсус бригадади вакцинадин 
рапар ягъунин кIвалах ЦIийи 
Макьарал, Эминхуьре, Цмур-
дал, КIварчагъ дереда ва маса 
хуьрера тешкилна. И кардай 
хуьрерин агьалийри медработ-
никриз чухсагъул лугьузва. Ме-
дработникар хуьрериз финин 
кIвалах давамни ийида.

- Лацис Абидинович, са 
бязи инсанрин сиверай ва-
нер-сесер къвезва хьи, вакци-
надин рапар ягъун гуьгьуь-
ллувилин кIвалах я, ашкъи 
аваз хьайитIа, раб яда, авачиз 
хьайитIа – ядач. Мадни, раб 
ягъайла инсанрин гьал за-
йиф жезва, бедендал ифинар 
акьалтзава лугьузвайбурни 
ава. Ибур бине авай гафар 
яни?

- Жаваб за ви кьвед лагьай 
суалдиз сифте гуда. И гафар 
за чун ашкара авун патал ваъ, 
гьакъикъат къалурун патал лу-
гьузвайбур я. За винидихъ ла-
гьайвал, вакцинадин рапар рай-

администрациядин работникри 
яна, сифте нубатда – райондин 
Кьил Нариман Абдулмутали-
бова. Вакцинадин кьвед лагьай 
раб за 3 йикъан вилик яна, къе 
за ваз интервью гузва. Заз лугьуз 
кIанзава хьи, за зун хъсандиз 
гьиссзава, зал я ифинар акьал-
тнач, я гьал зайиф хьанач. ГьакI 

райадминистрациядин амай ра-
ботникрикайни лугьуз жеда.

ЦРБ-дин кьилин духтур 
Жафер Къурбанисмаилова те-
стикьарзавайвал, вакцинадин 
рапар яна инсанриз пис хьайи 
дуьшуьшар районда хьанвач, 
бедендал ифинар акьалтун ва я 
зайифвал гьисс авун рапар ягъай 
сифтегьан йикъара хьайитIа, им 
тIебии кар я. Рапар ягъай гьар 
са кас медработникрин гуьзчи-
вилик квайди я. ГьакI хьайила, 
лугьуз жеда хьи, са бязи инсан-
ри лугьузвай гафар гьакъикъат-
дихъ галаз кьазвайбур туш, абур 
къундармаяр я.

Гила заз рапар ягъун хушу-
нин, яни гуьгьуьллувилин кар 
яни, тушни, гьадакай кьве гаф 
лугьуз кIанзава.

РФ-дин 157-федеральный за-
конда ва 125-нумрадин РФ-дин 
здравоохраненидин министер-
стводин Приказда мажбури яз 
агьалийри рапар яна кIанзавай 
азарар (азарлу хьун) къалурна-
ва. Гьа списокда алай вахтунда 
коронавирус авач. Яни вакци-
надин рапар ягъун гьар са кас 
патал гуьгьуьллувилелди, вичин 
ашкъидалди тир кар я, гьар са-
давай COVID-19 ядач лагьана 
жаваб гуз (отказать) жеда. Инал 
ихьтин важиблу са карни рикIел 
хуьн лазим я. Вакцинадин рапар 
ягъуникай отказ авунвай инсан, 
эгер эпидемиядин къурхулувал 
(хаталувал) аваз хьайитIа, об-
разованидин, медицинадин ва 
я социальный учрежденийра 
кьабул тавун, гьатта кIвалахал 
алайбурни кIвалахдилай алудун, 
мумкин я.

Гьуьрметлу районэгьлияр! 
Эхирдай заз квехъ элкъвена лу-
гьуз кIанзава: ЦРБ-диз, чкайрал 
алай медидарайриз фена, куь 
сагъламвал ахтармиша. Адми-
нистрацийрин, образованидин, 
медицинадин ва халкьдихъ 
галаз сих алакъада авай амай 
идарайрин работникри, яшар 
60 йисалай алатнавай инсанри 
вакцинадин рапар ягъун чара-
суз я. Гьа идалди куьне-куьн, 
куь багърияр, амайбур корона-
вирусдикай хуьда, коронави-
русдин вилик пад кьуниз куь-
мекда!

Суьгьбет тухвайди ва шикил 
ягъайди Хазран Кьасумов я

      Конкурсда, форумда ва 
     фестивалда иштиракна
«Уьмуьрда игитвилиз гьамиша чка ава… Игитар чи арада гьа-

миша ава…» гьа ихьтин асул дибдин идеядалди республикадин 
образованидин центрада Россиядин Игит Зейнудин Батмановаз та-
лукьарна тухвай «Ви игитвал рикIелай алатдач…» республикадин 
конкурсдин гъалибчийрив ва призеррив багъишар вахкунин мяре-
кат кьиле фена. Гьуьрметлу мугьманар яз ана ДР-дин образовани-
дин ва илимдин министрдин везифаяр вахтуналди тамамарзавай 
Яхья Бучаева, ДР-дин милли политикадин ва динрин крарай ми-
нистр Энрик Муслимова, РФ-дин силисчивилин Комитетдин ДР-
да авай силисчивилин Управленидин руководителдин заместитель 
Олег Потанина, Каспийск шегьердин округдин муниципальный 
тешкилатдин кьил Борис Гонцова, хуьруьн майишатдин ДГУ-дин 
ректор Агьмед Бучаева, «Дяведин, зегьметдин, Яракьлу Къува-
трин ва гьукуматдин органрин ветеранрин Совет» региональный 
общественный организациядин председатель Магьарам Алиджа-
нова, «Дагестан» ВГТРК-дин общественно-политический телеви-
денидин руководитель Ильман Алипулатова иштиракна.

Мярекатдин иштиракчияр «Республиканский центр образова-
ния» ДР-дин ГБОУ-дин директор, ДР-дин педагогрин Ассоциа-
циядин президент Анжела Байрамбековади тебрикна.

Образованидин организацийра кIелзавай ва школадилай ви-
ликан образованидин идарайра тербия къачузвай 50 аялдив ва 
12 педагогдив анал конкурсда гъалиб хьунай ва приздин чкаяр 
кьунай дипломар вахкана. Абурун арада Сулейман-Стальский 
райондин векиларни ава. ИкI, тербиядин рекьяй ЦIийи Макьарин 
юкьван школадин директордин заместитель Фейруза Керимова 
конкурсдин финалистдин дипломдиз, Герейханован 1-нумрадин 
юкьван школадин педагог-психолог Раиса Ламетова ва Эминхуь-
руьн юкьван школадин 10-классдин ученик Эрвин Абдулаев кон-
курсдин призеррин дипломриз лайихлу хьана.

Мярекатдин иштиракчияр гьакIни «Ковроделие», «Робото-
техника», «Авиасудомоделирование», «Легоконструирование», 
«Тастароплетение», «Музей лезгинского хлеба» интерактивный 
майданрал фена, абуру «Наследники Победы», «Книжки – ма-
лышки», «Изостудия», «Резьба и выжигание по дереву», «Напев 
моего народа» викторинайра иштиракна.

                                                *** 
ДАССР арадал атана 100 йис тамам хьуниз талукьарна Ма-

хачкъалада республикадин дишегьлийрин форумни кьиле фена. 
ДР-дин милли политикадин ва динрин крарай министерстводи 
ва Дагъустандин дишегьлийрин Союзди тешкилай серенжемда 
муниципалитетрин ва чкадин дишегьлийрин Советдин ячейкай-
рин векилри, гьакIни общественный деятелри иштиракна. Су-
лейман-Стальский райондин Кьилин патав гвай дишегьлийрин 
Советдин председатель Айишат Кьасумова, райондин образова-
нидин управленидин информациядинни методический центра-
дин директордин заместитель Венера Абдуселимова, тербиядин 

рекьяй Курхуьруьн 2-нумрадин юкьван школадин директордин 
заместитель Лейла Уружбекова ва И. Гь. Тагьирован тIварунихъ 
галай Россиядин халкьарин адетдин культурадин Центрадин хор-
мейстер Селимат Гьажиева квай.

Серенжемдин иштиракчийрин вилик ДР-дин милли политика-
дин ва динрин крарай министр Энрик Муслимов ва Дагъустан-
дин дишегьлийрин Союздин председатель Интизар Мамутаева 
рахана, абуру акьалтзавай несил тербияламишунин, хизандин 
ивирар хуьнин, гьакIни республика социально-экономический 
рекьерай вилик финин карда республикадин дишегьлийрин роль 
екеди тирди къейдна.

Республикадин дишегьлийрин форумдин сергьятра аваз Ма-
хачкъаладин кьилин майдандал Дагъустанда сифте яз дишегь-
лийрин шаларин фестивални кьиле тухвана.

- Республикадин дережада тухвай дишегьлийрин форумда ва 
дишегьлийрин шаларин фестивалда чи гуьзел райондин патай 
векилвал авунал райондин делегациядин вири членри дамахзава, 
- лагьана чаз Айишат Кьасумовади. – Гила чун зегьметчи коллек-
тиврин вилик экъечIна рахада, чна республикадин дишегьлийрин 
форумдикай, анал килигай месэлайрикай ва чаз еке таъсир авур 
дишегьлийрин шаларин фестивалдикай ихтилатар ийида.

Хазран Кьасумов, райондин Информагентстводин отдел-
дин заведующий

                            Шаир Вадим Жамалдинован – 80 йис

 Мал-къарадиз тух кьуьд жеда
Вахт санал акъвазнавач, ада виликди еримишзава. Гьар са вах-

тунихъни вичиз хас лишанар, вичин кьетIенвилер ава. Ингье, 
гад алукьнава. Им неинки йисан гуьзел вахт, гьакIни чуьлдин 
кIвалахрин лап къизгъин вахтни я. ИкI, алай вахтунда карха-
найрин, лежбервилинни фермервилин майишатрин ва агьалий-
рин вилик акъвазнавай асул кIвалахрикай сад мал-къарадиз ва 
гъвечIи карч алай гьайванриз алафар гьазурун я.

Сулейман-Стальский районда алафар гьазурунин кIвалахар 
гьикI кьиле физва?! И суал чна райондин хуьруьн майишатдин 
ва суьрсетдин управленидин начальникдин заместитель Гьа-
мидин Абдулкъафароваз гана.

- Санлай къачурла, алай йисуз карханайри, КФХ-ри ва хуьре-
рин зегьметчийри 23000 тонндилай виниз векьер ва 5000 тонн-
дилай виниз самар гьазурун лазим я, - лагьана Гь. Абдулкъа-
фарова. – ЦIи векьин уьруьшра, чIурухъан чкайра ва багълара 
булдаказ векь ава. Гьавиляй инанмишвилелди лугьуз жеда хьи, 
мал-къарадиз ва гъвечIи карч алай гьайванриз векьикай, самун 
алафдикай дарвал жедач. Гьич тахьайтIа, алай йисуз районда 
25-26 агъзур тонндилай виниз векьер кIватI хъийида.

Векьер гьазуруникай рахадайла, Г. Абдулкъафарова чаз ихь-
тин са карни къейд авуна: районда гьам ири карч алай, гьам-
ни гъвечIи карч алай гьайванрин кьадар йисандавай-суз артух 
жезва. ИкI, районда малдарвилин хиле инвестицийрин са шу-
муд проект уьмуьрдиз кечирмишнава, малдарвилин чIехи кар-
ханаяр арадал гъанва. И кIвалах давамни жезва, иллаки рай-
ондин дагъдин зонада, инсанар яшамиш тежезмай хуьрерин 
мулкарал.

Гьамидин Абдулкъафаровахъ галаз чун векьер кIватI хъуву-
нал машгъул тир карханайриз, КФХ-ризни фена. ЦIийи Макьа-
рин, Эминхуьруьн, ДаркIуш-Къазмайрин хуьрерин поселений-
рин мулкарал векьер яна саки акьалтIарнава. Алай вахтунда и 
кIвалах райондин дагъдин ценерив гвай хуьрерин поселенийра 
кьиле физва. Идахъ галаз санал, яна кьуранвай векьер пресс-
подборщикар галай 13 тракторди туькра кьазва. Гьар са гек-
тардин багъларай (тарарин арайрай) 200-220 туьк акъатзава.

Векьер тракторрихъ галай ва бензиндин косилкайралди 
(векь ядай машинар) ва гъилин дергесралди язава.

Чаз акурвал, булвилелди векь неинки багълара (тарарин 
арайра), гьакIни тIебии векьин уьруьшра, чIурухъан чкайрани 
ава.

Икьван чIавалди районда 16000 тонндилай виниз алаф гьа-
зурнава.

Карханайрин, КФХ-рин ва арендаторрин магьсулрин никIер 
акурлани чи гуьгьуьлар шад хьана. ГьикI лагьайтIа, никIера 
къуьлуьнни мухан бул бегьер агакьзава, кьил гъанвай магьсу-
ларни къалин ва кьакьан я.

Районда мал-къарадиз ва гъвечIи карч алай гьайванриз ала-
фар гьазурунин кIвалахар давам жезва.

    Текст кхьейди ва шикил ягъайди Хазран Кьасумов я

«Чаз бадеди пIинияр гана»          Р. Набиеван фотоэтюд

                   Йикъан месэла: алаф

Юбилярдин гьуьрметдай
Малум тирвал, алай йис вич 

арифдаринни шаиррин макан 
тир СтIал Сулейманан тIвар 
алай чи райондин уьмуьрда чи 
гзаф шаиррин юбилейралди 
девлетлуди хьанва. Абурун жер-
гедай тир шаир Вадим Жамал-
динова (Гъетягъ Вадим) майдин 
вацран сифте кьилера вичин уь-
муьрдин 80-гатфар шад гьалара 
къаршиламишна.

80 йисан юбилейдин ви-
лик ада гзаф йисара хуьруьн-
вийрикай ва хайи хуьруькай 
кIватIнавай вичин куьруь очер-
кар ва тарихдин метлеб авай де-
лилар, шикилар авай чIехи ктаб 
гьазурнава ва чапдиз вуганва. 
Имни, гьелбетда, баркаллу кар, 
юбилейдиз вичин патай хуь-
руьнвийриз хъсан савкьат хьана.

Майдин вацран эхиримжи 
юкъуз юбилярдин гьуьрмет-
дай адан хайи хуьре шадвилин 
межлис кьиле тухвана. Мяре-
кат Уллу-Гъетягърин хуьруьн 
библиотекада кьиле фена. Адан 
иштиракчияр патал ширинлу-
хар, чаяр алай столар ачухнавай. 
Аквадай чкайрал шаирдин юби-
лейдиз талукьарнавай гафар 
кхьенвай.

Литературадин вечер аниз 
атанвай мугьманар, хуьруьн-
вияр тебрик авуналди, Вадим 
Жамалдинован уьмуьрдикай 
ва яратмишунрикай куьруь гаф 
рахуналди ва адаз 80 йисан 
юбилейдин межлис мубарак 
авуналди, виликдай гзаф йи-
сара и хуьруьн АСП-дин кьи-
лин къуллугъ кьиле тухвай ва 
алай вахтунда райондин обще-

ственный палатадин член тир 
Зуьгьре Агъарзаевади ачухна ва 
кьиле тухвана, ада юбилярдин 
«Бубадин кIвал» шиир хуралай 
кIелна.

Анал Вадим Жамалдинован 

четин, амма баркаллу уьмуьр-
дикай, адан гзаф терефрин ба-
жарагъдикай ва яратмишуннри-
кай, абурун кьетIенвилерикай, 
адан шииррай кьилдин цIарар 
ва бендер гъиз, чIалан муал-
лим, хуьруьнви Даир Алиева 
ва са къелемдин стха, шаир ва 
журналист, Дагъустандин куль-
турадин лайихлу работник Аби-
дин Камилова суьгьбетар авуна, 
адаз 80 йисан юбилей мубарак-
на. Эхиримжида анал гьакIни 
юбилярдиз вичи ва и хуьруьнви 
Майисат Абиловади кхьенвай 
бахшшиирарни кIелна.

Юбилярдин тIварцIиз те-
брикдин хуш келимаяр гваз анал 
агъсакъалрин Советдин предсе-
датель Ямудин Бабаев, зегьмет-
дин ветеран Мажминат Адулова 
ва маса юлдашар рахана.

Анал и хуьруьн библиотека-

дин ва СДК-дин заведующияр 
тир Таиса Шабановади, Тами-
ла Бабаевади, хуьруьн школада 
кIелзавайбур тир Эмиля Гьуь-
сенбековади, Алина Тажибова-
ди ва Хадижа Развановади ша-
ирдин шиирар хуралай кIелна, 
Сайтархуьруьн СДК-дин заве-

дующий Ф. Тажибовади адан 
чIалариз кхьенвай «Хтулар» ва 
маса манияр еке устадвилелди 
лагьана.

И мярекатдин эхирдай анал 
рахай «сельсовет Уллугатаг-
ский» АСП-дин кьил Хабиб 
Гьуьсенбегова ва Уллу-Гъетягъ-
рин СОШ-дин директор Роберт 
Шихгьасанова юбилярдиз вич 
хайи югъ, 80 йисан юбилей му-
баракна, хуш келимаяр лагьана 
ва рикIел аламукьдай савкьатар 
гана.

Эхирдай Вадим Жамалдино-
ва вичин гьуьрметдай ихьтин 
межлис къурмишунай, тебри-
край ва гайи савкьватрай вири-
буруз чухсагъул лагьана, хайи 
хуьруькай кхьенвай са бязи ма-
териалрихъ, ктаб гьазурзавай 
гьалдихъ галаз танишарна.

                        Куьре Абид

Дагъустандин кIвенкIвечивал патал
                                                      СПОРТ                

Алатай гьафтеда Сулейман-
Стальский райондин Сардар-
хуьре Ватандин ЧIехи дяведин 
активный иштиракчи, гзаф на-
градайрин сагьиб Азим Алимов 
рикIел хуьнин лишан яз гьар 
йисуз тухузвай жаванрин ара-
да Дагъустан Республикадин 
кIвенкIвечивал патал дзюдодай 
акъажунар кьиле фена. «Сар-
дар» тIвар алай хуьруьн спорт-
дин комплексдин гегьенш залда 
кьиле тухвай турнирда Махач-
къала, Хасавюрт, Каспийск, 
Къизляр, Буйнакск, Дербент ше-
гьеррай, Сулейман-Стальский, 
Хив, Тляратинский, Агъул, Ме-
гьарамдхуьруьн, Шамильский, 
Кьурагь районрай ва Дербент 
райондин Чинар хуьряй атанвай 
командайри иштиракна. Спор-
тсменрин кьадар 100-далай 
виниз тир. Абурун арада Вири-
россиядин, Дагъустан Респу-
бликадин дережадин турниррин 
гъалибчиярни призерар авай.

Мярекат ачухунин сифте гаф 
муниципальный райондин ад-
министрациядин Кьилин 1-за-
меститель Лацис Оруджев раха-
на. Ада райондин Кьил Нариман 
Абдулмуталибован, депутатрин 
Собранидин председатель Шти-
бег Мегьамедханован ва вичин 
патай турнирдин иштиракчий-
риз тебрикдин келимаяр ла-

гьана, Ватандин азадвал патал 
вичин чан къурбанд авур Азим 
Алимован экуь къамат рикIел 
хкана, Алимоврин хизанди ва 
райондай тир маса мецентари 
район патал авунвай ва гъи-

ле кьунвай мергьеметлувилин 
кIвалахрикай, кьилди къачуртIа, 
районда спорт вилик тухун па-
тал эцигнавай спортдин имара-
трикай гегьенш рахунар авуна.

Турнир ачухунин мярекатдал 
гьакIни тебрикдин келимаяр 
гваз Азим Алимован гада, зегь-
метдин ветеран Аким Алимов, 
спортдин лайихлу мастер, дуь-
ньядин чемпион Руслан Гьам-
затов, райондин образованидин 
управленидин начальник Гьуь-
сейн Шихбабаев, акъажунрин 
кьилин судья, пешекаррин арада 
дзюдодай дуьньядин чемпион 

Тельман Къурбанов рахана.
Районда кардик квай аял-

рин яратмишунрин КIвалин 
фольклордин коллективди (ру-
ководитель Индира Рашидо-
ва) зиринг «Лезгинка» кьуьл 

тамамарайдалай гуьгъуьниз 
майдандиз жаван спортсменар 
экъечIна.

Къизгъиндаказ кьиле фейи 
акъажунра 1-чка Сулейман-
Стальский райондин командади 
кьуна.

2 ва 3-чкайриз, Дербент ва 
Къизилюрт шегьеррин команда-
яр лайихлу хьана.

Тафаватлу хьайи командай-
риз ва кьилдин спортсменриз 
кубокар, медалар, пулдин при-
зар гана.

Текст кхьейди ва шикил 
ягъайди Хазран Кьасумов я



                    «КЮРИНСКИЕ ИЗВЕСТИЯ»
                                  (на лезгинском языке)
Тешкилатчи:Сулейман-Стальский райондин администрация
                       Кьилин редактор А. М. Мирзалиева
    Редакциядин ва издателдин адрес: 368760, Кьасумхуьр, 
              СтIал Мусаибан куьче, 3. Телефон: 3-41-65
                                        Печатдин кIвал
           Газетдин электронный почта kizvestiya86@mail.ru

     Газета зарегистрирована  Юж-
ным окружным межрегиональным 
территориальным управлением по 
делам печати, телерадиовещания и 
средств массовых коммуникаций, 
регистрационный номер 
ПИ №10-4325   от 28.01.2002г.

Редакциядинни макъалайрин авторрин фикирар сад тахьун мумкин я.
Макъалайрин, абура гъизвай делилрин дуьзвилин патахъай жаваб авторри 

чпи гуда. Макъалайриз рецензияр гузвач ва абур элкъвена вахкузвач.
Чап ийиз вахкудай вахт 15:00. Чап ийиз вахкана 10:30
Газетдин индексар: Йисан – 63323;  Зур йисан – 51369
                        Газет  йиса 52 сеферда акъатзава.
Гь – И лишандик квай материалар гьакъидихъ чапзавайбур я.
12+  - Икьван яшар хьанвайбуру к1елрай.
Газет ООО «Типография-М» типографияда чапна, 368600, Дербент

 шегьер,  С. Къурбанован куьче, 25.    Тираж 1450.  Зак. №

                                                   ГЬУЬРМЕТЛУ ЮЛДАШАР!
               2021-йисан кьвед лагьай пай патал

«КУЬРЕДИН ХАБАРАР» газет кхьин башламишнава.
                                       Индекс:
                           6 вацранди  –    51369
Газет подписка авун патал агъадихъ галай къиметар
                                 тайинарнава.
       Почтуна ва адан чкайрал алай отделенийра:
                           6 вацра  –  313,50 манат
                                  Редакцияда:
                            6 вацра  –  150 манат

Редакцияда газет кхьидайбурувай пул чкадал кьабулда.

В соответствии с Федеральным 
законом от 5 декабря 2017 года № 
392-ФЗ «О внесении изменений в 
отдельные законодательные акты 
Российской Федерации по вопро-
сам совершенствования проведе-
ния независимой оценки качества 
условий оказания услуг организа-
циями в сфере культуры, охраны 
здоровья, образования, социально-
го обслуживания и федеральными 
учреждениями медико-социаль-
ной экспертизы» и постановлени-
ем Правительства РД от 13 августа 
2015 года № 239  «О независимой 
оценки качества оказания услуг 
организациями в сфере культуры, 
социального обслуживания, охра-
ны здоровья и образования» Ми-
нистерством труда и социального 
развития Республики Дагестан 
проводится работа по созданию 
условий для проведения незави-
симой оценки качества условий 
оказания услуг организациями со-
циального обслуживания.

Независимая оценка качества 
условий оказания услуг организа-
циями социального обслуживания 
является одной из форм обще-
ственного контроля и проводится 
в целях предоставления получате-
лям социальных услуг информа-
ции о качестве условий оказания 
услуг организациями социального 
обслуживания, а также в целях по-
вышения качества их деятельно-
сти.

Независимая оценка качества 
условий оказания услуг организа-
циями социального обслуживания 
предусматривает оценку условий 
оказания услуг по таким общим 
критериям, как открытость и до-
ступность информации об органи-
зации социального обслуживания; 
комфортность условий предостав-
ления социальных услуг, в том 
числе время ожидания предостав-
ления услуг; доброжелательность, 
вежливость работников организа-
ции социального обслуживания; 
удовлетворенность качеством ус-
ловий оказания услуг, а также до-
ступность услуг для инвалидов.

В целях создания условий для 
проведения независимой оценки 
качества Минтруд РД информи-
рует граждан о возможности при-
нять участие в 2021 году в незави-
симой оценке качества и выразить 
свое мнение о качестве условий 
оказания услуг в сфере социаль-

                                              ИНФОРМАЦИЯ
о проведении независимой оценки качества условий оказания услуг ор-

ганизациями социального обслуживания Республики Дагестан в 2021 году 
ного обслуживания РД, заполнив 
интерактивную анкету (оставить 
отзыв, пожелание) на официаль-
ном сайте Министерства труда и 
социального развития РД www.
dagmintrud.ru  

Сообщаем, что в целях оказа-
ния возможной помощи на офици-
альном сайте Министерства труда 
и социального развития Республи-
ки Дагестан в разделе «Незави-
симая система оценки качества» 
опубликованы Инструкция по за-
полнению Анкеты для опроса по-
лучателей услуг о качестве усло-
вий оказания услуг организациями 
социального обслуживания и Ин-
струкция по проведению оценки и 
размещению отзывов об организа-
циях социальной сферы посетите-
лями официального сайта общей 
информации о государственных 
и муниципальных учреждениях 
www.bus.gov.ru в сети «Интернет». 

Граждане также могут принять 
участие в анкетировании при про-
ведении мониторинга качества 
условий оказания услуг организа-
цией-оператором в организациях 
социального обслуживания, в от-
ношении которых проводится не-
зависимая оценка качества в 2021 
году.

В 2021 году решением Обще-
ственного совета при Министер-
стве труда и социального развития 
РД запланировано проведение 
независимой оценки качества в 
отношении 34 организаций соци-
ального обслуживания, перечень 
которых размещен на сайте bus.
gov.ru и на официальном сайте 
Министерства труда и социально-
го развития Республики Дагестан 
(www.dagmintrud.ru) в специально 
созданном разделе «Независимая 
система оценки качества».

Общественным советом осу-
ществляется мониторинг обще-
ственного мнения о качестве усло-
вий оказания услуг организациями 
социального обслуживания РД, 
результаты которого обрабатыва-
ются и используются, в том числе 
при составлении независимого 
рейтинга таких организаций.

На этапе проведения монито-
ринга качества условий оказания 
услуг, организацией-оператором, 
как уже было отмечено, будет осу-
ществлен сбор, обобщение и ана-
лиз информации о качестве усло-
вий оказания услуг организациями 

социального обслуживания, в том 
числе посредством опроса получа-
телей услуг (общественного мне-
ния), анализа мнений экспертов 
и открытых источников инфор-
мации, сбор первичных данных 
и их обработка в соответствии с 
разработанными методами и мето-
диками. 

После завершения данного эта-
па Общественным советом будет 
сформирован рейтинг организа-
ций социального обслуживания, 
а также подготовлены рекомен-
дации по улучшению качества 
работы организаций социального 
обслуживания. 

С учетом рекомендаций Обще-
ственного совета по улучшению 
качества условий оказания услуг 
организаций социального обслу-
живания, утверждаются планы 
мероприятий по устранению на-
рушений, выявленных в ходе не-
зависимой оценки качества в 2021 
году. 

Следует отметить, что резуль-
таты независимой оценки каче-
ства с 2018 года представляются 
ежегодно на рассмотрение в На-
родное Собрание Республики Да-
гестан в форме публичного отчета 
Главы РД, который рассматрива-
ется с участием представителей 
Общественной палаты РД и обще-
ственных советов по независимой 
оценке качества в сфере культуры, 
охраны здоровья, образования, со-
циального обслуживания.

По результатам рассмотрения 
данного отчета Народным Собра-
нием Республики Дагестан при-
нимается решение, содержащее 
рекомендации Главе Республики 
Дагестан по улучшению работы 
соответствующих организаций.

Обязательный публичный от-
чет Главы Республики Дагестан о 
результатах независимой оценки 
качества условий оказания услуг 
организациями в сфере культуры, 
охраны здоровья, образования, 
социального обслуживания, кото-
рые расположены на территории 
Республики Дагестан,  за 2020 год 
размещен на сайте bus.gov.ru и на 
официальном сайте Минтруда РД 
(www.dagmintrud.ru) в специально 
созданном разделе «Независимая 
система оценки качества».

ГБУ КЦСОН в МР «Сулей-
ман-Стальский район»

                                           ОБЪЯВЛЕНИЕ
Отделение по вопросам миграции отдела МВД России по Сулейман-Стальскому району, ИН-

ФОРМИРУЕТ население района о том, что в целях стабилизации миграционной ситуации, повы-
шения эффективности борьбы с нелегальной миграцией, оздоровления криминогенной обстановки 
в Республике Дагестан, в период с 16 по 25 июня 2021 года на территории Сулейман-Стальского 
района проводятся целевые оперативно-профилактические мероприятия «Нелегальный мигрант» 
второй этап, по выявлению и пресечению нарушений миграционного законодательства РФ.

                                                                                                                               Руководство ОМВД

Приздин чкаяр кьуна
Алай йисан 4-6-июндин 

йикъара Избербаш шегьерда 
Дагъустандин лап хъсан 20 
спортсмендин иштираквал 
аваз боксдай республиканский 

турнир кьиле фена. Сулейман-
Стальский райондин патай ана 
тренер-преподаватель Альберт 
Межидован гъилик вердишви-
лер къачузвай жаван боксерри 

векилвал авуна. Чи спортсмен-
рихъ турнирда хъсан нетижаяр 
хьана: 3 касди 1, са касди 2 ва 
са касдини 3-чкаяр кьуна.

Марсель Бабаев, 1-разряд-
дин спортсмен

Кавказское межрегиональное управление 
Россельхознадзора информирует о возможном 
заносе на территорию Дагестана потенциаль-
но-опасных карантинных вредителей:

1. Южноамериканская томатная минирующая моль – поврежда-
ет и уничтожает томатную продукцию, снижает ее урожайность до 
80%. Может также повреждать картофель, баклажаны, перец и сор-
ные растения семейства паслёновых.

2. Табачная белокрылка – многоядный и размножающийся с высо-
кой скоростью вредитель. Развивается на 600 видах растений. Явля-
ется переносчиком свыше 60 различных вирусов.

3. Западный (калифорнийский) цветочный трипс – повреждает 
около 300 видов цветочных и овощных культур, в т.ч. томаты, огур-
цы, перец, салат и т.д. Несмотря на название болезнь поражает 1000 
видов растений и наносит огромный экономический ущерб.

4. Муха-горбатка – заражает многие продукты (мука, картофель, 
сыр, рыба), наносит вред грибным плантациям. Личинки вредителя 
опасны для человека, может стать переносчиком холеры.

5. Коричнево-мраморный клоп – повреждает практически все 
плодовые, ягодные, овощные и бахчевые культуры. Для людей особо 
не опасен, однако их выделения у людей вызывают аллергические 
реакции.

Просим руководителей тепличных хозяйств, овощеводов и ферме-
ров подробно ознакомиться с морфо-биологическими особенностями 
вредителей и быть готовыми для принятия необходимых мер для ло-
кализации и ликвидации возможных очагов карантинных вредителей.

По интересующим вопросам просим обратиться в УСХиП Су-
лейман-Стальского района.

Утерянный аттестат о среднем общем образовании  за № 
00518000273042,  выданный в 2014 году Новомакинской СОШ  
на имя Алиева Хизри Садиловича, считать недействительным.


